
DEKLARATË PËR SHTYP 

Para seancës gjyqësore për projektin TID Durrës 

Sot në Gjykatën Administrative zhvillohet seanca e parë gjyqësore për padinë e 

paraqitur nga 14 familjet të prekura nga projekti TID Durrës, pjesë e një grupi prej 

74 familjesh dhe mbi 100 të tjerash që pritet të preken. 

Sot nis gjykimi kundër shpronësimeve dhe prishjeve të pronave të kryera pa 

transparencë, pa konsultim publik dhe në kundërshtim me ligjin 

Në këtë seancë përgatitore, i kërkojmë gjykatës: 

1. Pezullimin e VKM Nr. 477, dt. 31.07.2025, për pjesën që lidhet me 

shpronësimin e pasurive tona. 

Gjithashtu, duke qenë se Zv.Kryeministrja, firmëtare e kësaj VKM-je, po 

hetohet nga SPAK, kërkojmë që, në kuadër të këtyre hetimeve, të pezullohet 

dhe të shqyrtohet ligjshmëria e këtij akti, duke shmangur çdo pasojë të 

parikuperueshme mbi pronat tona. 

2. Pezullimin e Vendimit Nr. 07, dt. 02.04.2024 të KKT, që miraton lejen e 

zhvillimit të projektit TID, për pjesën që prek pasuritë tona. 

Ky vendim është marrë në shkelje të ligjit dhe pa proces konsultimi. 

3. Marrjen e masës së sigurimit të provës, për kryerjen e një ekspertize të 

pavarur inxhinierike, arkitektonike dhe arkeologjike, për objekte 

specifike te përfshira në projekt, me qëllim verifikimin e: 

 vlerave teknike dhe konstruktive; gjendjes reale të objekteve; logjikës së prishjes 

së tyre në funksion të interesit publik; respektimit të normave dhe studimeve të 

detyrueshme. 

4. Theksojme detyrimin e institucioneve publike – Bashkisë Durrës dhe 

Ministrisë së Kulturës – Per të vënë në dispozicion të gjykatës të gjitha aktet 

administrative, vendimet, procesverbalet dhe dosjet teknike (“pasaportat e 

objekteve”), mbi bazën e të cilave është hartuar, miratuar dhe zbatuar projekti TID dhe 

procedurat e shpronësimit. 

 



SHKELJET LIGJORE  

Procesi I hartimit dhe aprovimit te projektit ka shkelur ligje bazë, përfshirë: 

 Ligjin 8561/1999 për shpronësimet; 

 VKM Nr. 169, datë 20.02.2020, 

që përcakton procedurën, përmbajtjen dhe detyrimet e konsultimit publik për planet e 

menaxhimit të pasurive kulturore – një proces që në këtë projekt nuk është zhvilluar 

sipas ligjit. 

 Ligjin 107/2014 për planifikimin e territorit dhe ndryshimet përkatëse; 

 Rregulloren e Planifikimit të Territorit (VKM 686/2017); 

 Ligjin 10440/2011 për VNM; 

 VKM 247/2014 për informimin dhe përfshirjen e publikut. 

Asnjë nga procedurat e detyrueshme ligjore nuk është respektuar. 

 

QËNDRIMI YNË 

Ne nuk jemi kundër zhvillimit. 

 

Ne jemi kundër shkeljes së ligjit, prishjes së pronave dhe vendimeve të marra pa 

transparencë. 

Kërkojmë vetëm respektimin e ligjit dhe garantimin e të drejtave tona kushtetuese. 

 

 

 

 

Kryesia e Lëvizjes Qytetare kundër projektit TID Durrës 

 


